КОМИ РЕСПУБЛИКАСА ВЕСЬКӦДЛАН КОТЫРЛӦН ШУӦМ

Вӧдитчытӧм культура озырлун объектъяссӧ, кутшӧмъясӧс пыртӧмаӧсь Россия Федерацияса войтырлӧн культура озырлун объектъясӧн (история да культура памятникъясӧн) ӧтувъя канму реестрӧ, кутшӧмъяслӧн лёк состояниеныс, кодъяс пырӧны Коми Республикаса канму эмбурӧ либӧ Коми Республикаын муниципальнӧй юкӧнъяслӧн муниципальнӧй эмбурӧ, кӧртымӧ сетӧм дырйи кӧртымысь кокньӧдӧмӧн мынтысьӧм урчитӧм йылысь  
«Россия Федерацияса войтырлӧн культура озырлун объектъяс (история да культура памятникъяс) йылысь» Федеральнӧй оланпаслӧн 141 статьяса 7 пункт да «Коми Республика мутасын культура озырлун объектъяс (история да культура памятникъяс) видзан, наӧн вӧдитчан, паськыда тӧдмӧдан да канмуӧн дӧзьӧритан юкӧнын ӧткымын юалӧм йылысь» Коми Республикаса Оланпаслӧн 91 статья серти Коми Республикаса Веськӧдлан котыр шуис: 

1. Вынсьӧдны Вӧдитчытӧм культура озырлун объектъяссӧ, кутшӧмъясӧс пыртӧмаӧсь Россия Федерацияса войтырлӧн культура озырлун объектъясӧн (история да культура памятникъясӧн) ӧтувъя канму реестрӧ, кутшӧмъяслӧн лёк состояниеныс, кодъяс пырӧны Коми Республикаса канму эмбурӧ либӧ Коми Республикаын муниципальнӧй юкӧнъяслӧн муниципальнӧй эмбурӧ, кӧртымӧ сетӧм дырйи кӧртымысь кокньӧдӧмӧн мынтысьӧм урчитӧм йылысь положение содтӧд серти. 
2. Тайӧ шуӧмсӧ олӧмӧ пӧртӧм бӧрся видзӧдны Коми Республикалӧн Веськӧдлан котырса Веськӧдлысьӧс вежысьлы, коді кывкутана могъяс юклӧм серти ладмӧдӧ Коми Республикаса олӧмӧ пӧртысь власьт органъяслысь уджсӧ эмбура йитӧдъяс юкӧнын канму политика збыльмӧдӧм серти.  

3. Тайӧ шуӧмыс вынсялӧ сійӧс официальнӧя йӧзӧдӧмсянь дас лун кольӧм бӧрын. 
Коми Республикалӧн Веськӧдлан котырса

Веськӧдлысьӧс Медводдза вежысь                                               Л. Максимова

Сыктывкар 

2016 вося косму тӧлысь 15 лун

196 №

ВЫНСЬӦДӦМА

Коми Республикаса Веськӧдлан котырлӧн

2016 во косму тӧлысь 15 лунся 196 №-а шуӧмӧн

(содтӧд)

Вӧдитчытӧм культура озырлун объектъяссӧ, кутшӧмъясӧс пыртӧмаӧсь Россия Федерацияса войтырлӧн культура озырлун объектъясӧн (история да культура памятникъясӧн) ӧтувъя канму реестрӧ, кутшӧмъяслӧн лёк состояниеныс, кодъяс пырӧны Коми Республикаса канму эмбурӧ либӧ Коми Республикаын муниципальнӧй юкӧнъяслӧн муниципальнӧй эмбурӧ, кӧртымӧ сетӧм дырйи кӧртымысь кокньӧдӧмӧн мынтысьӧм урчитӧм йылысь 
ПОЛОЖЕНИЕ
1. Тайӧ Положениеыс урчитӧ вӧдитчытӧм культура озырлун объектъяссӧ, кутшӧмъясӧс пыртӧмаӧсь Россия Федерацияса войтырлӧн культура озырлун объектъясӧн (история да культура памятникъясӧн) ӧтувъя канму реестрӧ, кутшӧмъяслӧн лёк состояниеныс да кутшӧмъяс пырӧны Коми Республикаса канму эмбурӧ либӧ Коми Республикаын муниципальнӧй юкӧнъяслӧн муниципальнӧй эмбурӧ (водзӧ — культура озырлун объектъяс), кӧртымӧ сетӧм дырйи торъя йӧзлы да юридическӧй кывкутысьяслы кӧртымысь кокньӧдӧмӧн мынтысьӧм урчитан условиеяс, сійӧс урчитӧм вылӧ колана документъяс лыддьӧг, Коми Республикаса олӧмӧ пӧртысь власьт органӧн, коді веськӧдлӧ Коми Республикаса канму эмбурӧн (водзӧ — уполномочитӧм орган), кӧртымысь кокньӧдӧмӧн мынтысьӧм урчитӧм йылысь (кӧртымысь кокньӧдӧмӧн мынтысьӧм урчитӧмын ӧткажитӧм йылысь) помшуӧм, а сідзжӧ культура озырлун объектлы кӧртымысь кокньӧдӧмӧн мынтысян йӧрыш.  
2.   Кӧртымысь кокньӧдӧмӧн мынтысьӧм урчитсьӧ культура озырлун объектлы, кутшӧм лӧсялӧ культура озырлун объектъяслӧн лёк состояние петкӧдлысь критерийяслы, кутшӧмъяс вынсьӧдӧмаӧсь «Культура озырлун объектъяссӧ, кутшӧмъяс пыртӧмаӧсь Россия Федерацияса войтырлӧн культура озырлун объектъясӧн (история да культура памятникъясӧн) ӧтувъя канму реестрӧ, лёк состояниеа культура озырлун объектъясӧ пыртан критерийяс вынсьӧдӧм йылысь» Россия Федерацияса Веськӧдлан котырлӧн 2015 во лӧддза-номъя тӧлысь 29 лунся 646 №-а шуӧмӧн, уполномочитӧм органлӧн кӧртымысь кокньӧдӧмӧн мынтысьӧм урчитӧм йылысь помшуӧм подув вылын, Коми Республикаса олӧмӧ пӧртысь власьт индӧм органкӧд культура озырлун объект кӧртымӧ босьтан сёрнитчӧм кырымалан лунсянь татшӧм сёрнитчӧмсӧ кырымавны инӧд босьтӧм вылӧ аукцион нуӧдан кывкӧртӧдъяс серти.  
Лёк состояниеа культура озырлун объект, кутшӧм пырӧ Коми Республикаса канму эмбурӧ либӧ Коми Республикаын муниципальнӧй юкӧнса муниципальнӧй эмбурӧ, кӧртымӧ босьтан сёрнитчӧмлӧн тӧдчана условиеӧн лоӧ кӧртымалысьӧн татшӧм культура озырлун объект видзӧм серти уджъяс нуӧдны кӧсйысьӧм дӧзьӧритан кӧсйысьӧм серти, кутшӧмӧс урчитӧма «Россия Федерацияса войтырлӧн культура озырлун объектъяс (история да культура памятникъяс) йылысь» Федеральнӧй оланпаслӧн 476 статьяӧн, кадколастӧ, кутшӧм оз ло индӧм культура озырлун объектсӧ кӧртымӧ сетан лунсянь сизим воысь дырджык, культура озырлун объектсӧ видзӧм серти проектнӧй документациясӧ дасьтан да сӧгласуйтан кадколастсӧ пыртӧмӧн, кутшӧм оз ло сійӧс кӧртымӧ сетан лунсянь кык воысь дырджык. 

3. Аукцион котыртысьӧн лоӧ культура озырлун объект кутысь орган нимсянь, кодӧс уполномочитӧма Россия Федерацияса оланпастэчас серти эмбурӧн веськӧдлӧм да сыӧн вӧдитчӧм вылӧ.

4. Культура озырлун объект кӧртымӧ босьтан сёрнитчӧм кырымавны инӧд босьтӧм вылӧ аукцион нуӧдӧм йылысь юӧр аукцион котыртысь пыртӧ «Ӧтуввез» юӧртан да телекоммуникация везйын торгъяс нуӧдӧм йылысь юӧр пыртӧм вылӧ Россия Федерацияса официальнӧй сайтӧ, кутшӧмӧс урчитӧма Россия Федерацияса Веськӧдлан котыр, кытчӧ колӧ пасйыны:  

1) кӧртымӧ сетны вӧзъяна культура озырлун объектлысь медшӧр характеристикаяс, татшӧм объектлысь техническӧй состояниесӧ да сійӧс видзан предмет опишитӧмсӧ пыртӧмӧн дӧзьӧритны кӧсйысьӧм серти, мый урчитӧма «Россия Федерацияса войтырлӧн культура озырлун объектъяс (история да культура памятникъяс) йылысь» Федеральнӧй оланпаслӧн 476 статьяӧн;  

2) кӧртымӧ босьтан сёрнитчӧмлысь бала; 

3) культура озырлун объект видзӧм серти шӧр уджъяс лыддьӧг; 

4) кӧртымалысьлысь культура озырлун объект видзӧм серти уджъяс нуӧдны быть кӧсйысьӧм кадколастӧ, кутшӧм оз ло культура озырлун объектсӧ кӧртымӧ сетан лунсянь сизим воысь дырджык, культура озырлун объектсӧ видзӧм серти проектнӧй документациясӧ дасьтан да сӧгласуйтан кадколастсӧ пыртӧмӧн, кутшӧм оз ло сійӧс кӧртымӧ сетан лунсянь кык воысь дырджык;  

5) кӧртымалысьлысь культура озырлун объект видзӧм серти уджъяс нуӧдны кӧсйысьӧмсӧ збыльмӧдӧм вылӧ асшодъя гарантия босьтны да   кӧртымӧ сетысьлы сетны быть кӧсйысьӧм ыдждаын, кутшӧмӧс урчитӧма культура озырлун объектсӧ видзӧм серти уджъяслӧн донысь (35 прӧчентысь абу этшаджык), кутшӧмӧс индӧма тайӧ уджъяс вылӧ урчитӧм пӧрадокын сӧгласуйтӧм проектнӧй документацияын (водзӧ – асшодъя гарантия), кадколастӧ, кутшӧм оз ло урчитӧм пӧрадокын проектнӧй документациясӧ сӧгласуйтан лунсянь тӧлысьысь дырджык.   

5. Аукцион юӧртӧм бӧрын кӧртымалан сёрнитчӧм кырымавны кӧсйысь морт (водзӧ — шыӧдчысь) сетӧ аукцион котыртысьлы аукционӧ пырӧдчӧм вылӧ мукӧд документ кындзи, кутшӧмъяс урчитӧмаӧсь «Кӧртымалан сёрнитчӧмъяс, мынтысьтӧг вӧдитчан сёрнитчӧмъяс, эмбурӧн эскӧмӧн веськӧдлан сёрнитчӧмъяс, мукӧд сёрнитчӧм, кутшӧмъяс урчитӧны канму да муниципальнӧй эмбур серти инӧдъяс вуджӧм, кырымалан инӧд вылӧ конкурсъяс либӧ аукционъяс нуӧдан пӧрадок да эмбур сикасъяс лыддьӧг йылысь, кутшӧм серти индӧм сёрнитчӧмъяссӧ кырымалӧны конкурс ногӧн торгъяс нуӧдӧмӧн» Федеральнӧй антимонопольнӧй службалӧн 2010 во урасьӧм тӧлысь 10 лунся 67 №-а тшӧктӧдӧн, заявка, кӧні колӧ индыны татшӧм юӧр:  

1) шыӧдчысьлысь тырвыйӧ да дженьдӧдӧмӧн ним да организационно-правӧвӧй форма, сылысь меститчанін, банкса реквизитъяс — юридическӧй кывкутысьлы; 

2) шыӧдчысьлысь ов, ним, вич, сылысь инпас, сійӧс эскӧдысь документлысь мыччӧдъяс — торъя мортлы; 

3) культура озырлун объект йылысь тӧдмӧгъяс, кутшӧм серти кӧсйӧны кырымавны кӧртымалан сёрнитчӧм; 

4) культура озырлун объект кӧртымалӧм вылӧ подув; 

5) сы йылысь, мый Россия Федерацияса сьӧмкуд тэчасын сьӧмкудъясӧ быть мынтысьӧмъяс серти уджйӧзыс абу да дӧзьӧритан кӧсйысьӧм торкалӧмыс абу, мый урчитӧма «Россия Федерацияса войтырлӧн культура озырлун объектъяс (история да культура памятникъяс) йылысь» Федеральнӧй оланпаслӧн 476 статьяӧн. 

6. Аукцион нуӧдігӧн кӧртымысь мынтысян медічӧт йӧрышыс урчитсьӧ 1 шайт мындаын вонас ӧти культура озырлун объектысь. 

7. Аукцион нуӧдан кывкӧртӧдъяс серти кӧртымысь урчитӧм мынтысян йӧрышсӧ оз позь ыдждӧдны кӧртымӧ босьтан сёрнитчӧмлӧн вына кадколастӧ.  

8. Аукционын вермысьӧн лыддьысьӧ шыӧдчысь, коді сетіс аукционӧ пырӧдчӧм вылӧ заявка да кодӧс аукцион кывкӧртӧдъяс серти урчитісны вермысьӧн, либӧ аукционӧ ӧтка пырӧдчысьӧн, либӧ шыӧдчысьӧн, коді аукционӧ пырӧдчӧм вылӧ сетіс ӧти заявка (водзӧ — аукционын вермысь). 

9. Культура озырлун объект кӧртымӧ босьтан сёрнитчӧм кырымалӧны аукционын вермыськӧд индӧм органлӧн помшуӧм подув вылын аукцион помасян лунсянь дас календарнӧй лун кольӧм бӧрын. 

Культура озырлун объектъяслы, кодъяс пырӧны Коми Республикаса канму эмбурӧ либӧ Коми Республикаын муниципальнӧй юкӧнъяслӧн муниципальнӧй эмбурӧ, кутшӧмъяслӧн лёк состояниеныс, кӧртымысь кокньӧдӧмӧн мынтысьӧм урчитӧм йылысь (кӧртымысь кокньӧдӧмӧн мынтысьӧм урчитӧмын ӧткажитӧм йылысь) помшуӧм примитӧ уполномочитӧм орган аукцион помасян лунсянь дас лун чӧжӧн. 

10. Уполномочитӧм органӧн культура озырлун объектлы кӧртымысь кокньӧдӧмӧн мынтысьӧм урчитӧмын ӧткажитан подулӧн лоӧ татшӧм лоӧмторъясысь ӧти: 

1)
  культура озырлун объект оз лӧсяв лёк состояние петкӧдлысь критерийяслы, кутшӧмъяс урчитӧмаӧсь тайӧ Положениелӧн 2 пункт серти;

2)
  шыӧдчысьӧс абу лыддьӧмаӧсь аукционын вермысьӧн.

